
Lub Nroog Milwaukee Qhov Kev Xaaj Tshiab Rau Ntu 6  

MILWAUKEE – Nag hmo, Mayor Tom Barrett thiab tus Thawj Tswj Health Commissioner Kirsten 

Johnson tshaj tawm txog qhov kev Xaaj Ntu 6 uas yuav xaus rau lub 6 Hli Ntuj tim 15. Qhov kev hloov 

no txais tau hais tias tom qab lub 6 Hli Ntuj tim 15 yuav tsis muaj kev txwv cov lag luam seb pub ntim 

tau neeg coob npaum li cas rau hauv lawv cov lag luam, thiab tsis tas xa daim ntawv npaj kom muaj kev 

nyab xeeb mus thov kev tso cai lawm.  

 

Thov nqua hu cov lag luam thiab cov neeg sib sau ua tej pab saib xyuas kom zoo es tsis txhob ntsib teeb 

meem, xws li nyob sib nrug kom deb li yuav ua tau, npaj kom muaj tshuaj ntxuav tes rau cov qhua siv, 

thiab lo cov paib qhia ntxuav tes rau qhov chaw kom neeg pom.  

 

“Hais txog kev noj qab hauv rau cov pej xeem peb kuj ua tau hauj lwm zoo los tiv thaiv kev sib kis mob 

COVID-19,” tus thawj Tswj Commissioner Kirsten Johnson hais. “Kuv tsis xav hais tias kauj ruam tom 

ntej no yuav yog “ua kom rov qab mus nyob zoo li lub neej qub” tab sis yuav los saib xyuas kom cov pej 

xeem rov ntsib kev noj qab nyob zoo thiab coj lub nroog mus lawm yav tom ntej. Lub tswv yim no yog ib 

lub tswv yim Health Department tau npaj nyob rau 14 lub hlis dhau los thiab nrog rau tej hauj lwm cov 

pej xeem hauv zos tau ua es thiaj coj peb los txog rau tam sim no.” 

 

Lub hom phiaj qhia tau hais tias tus mob kuj txo zuj zus lawm, kev kuaj tau neeg mob COVID los kuj txo 

lawm, thiab, qhov tseem ceeb tshaj ces kev ploj tuaj txo lawm thiab. Nyob rau lub lim piam no, nyob 

hauv 7 hnub twg ntawm 100,000 tus neeg muaj 80.3 tus neeg muaj mob uas txo los ntawm muaj kev sib 

kib mob coob heev. Nyob hauv 7 hnub twg feem pua ntawm cov neeg kuaj tau muaj mob txo los rau 

4.0% thiab tam sim no nyob rau qhov kis mob tsis ntau.   

 

Nag hmo tav so CDC tshaj tawm txog txoj cai npog qhov ncauj qhov ntswg thaum nyob hauv tsev rau 

cov neeg twb txhaj tshuaj tiav tag lawm. Lub sij hawm no, lub Nroog Milwaukee txoj caij npog qhov 

ncauj qhov ntswg tseem nyob li qub tsis tau hloov. Tau muaj kev sib tham seb txoj kev twg yuav yog txoj 

zoo tshaj es thiaj li yuav pab tau kom cov pej xeem hauv Milwaukee muaj kev nyab xeeb, thiab hnub 

Tuesday thaum 2 p.m. yuav muab tshaj tawm nyob rau hauv xov xwm. Nyob rau lub sij hawm no, yeej 

meem npog qhov ncauj qhov ntswg thaum nyob hauv tsev uas muaj neeg.  

 

Thaum tsis muaj kev txwv lawm, lub hom phiaj yog tig los saib rau phab kev txhaj tshuaj. Tam sim no, 

38.2% ntawm cov neeg laus hauv Milwaukee uas tsim nyog txhaj tshuaj twb txhaj tshuaj tiav tag lawm, 

uas nce 3% tshaj lub lim piam tag los no. Nyob rau hnub Thursday, Milwaukee yuav pib txhaj cov tshuaj 

Pfizer rau cov me nyuam yaus hnub nyug 12 txog 15 nyob rau ntawm Wisconsin Center, Northwest 

Health Center, thiab Southside Health Center. Cia li mus txhaj tshuaj tau es tsis tas teem sij hawm tab sis 

niam thiab txiv los yog tus neeg muaj cai saib xyuas yuav tau nrog mus thiab muab kev tso cai rau.  

 

Nyob rau hnub Saturday thiab Sunday, Black Husky Brewing, 909 E. Locust Street, yuav txhaj tshuaj pib 

thaum 12 p.m. txog 6 p.m. nyob rau ntawm lawv qhov chaw. Lub chaw cub cawv yuav muaj deer pub 

dawb rau cov neeg tuaj txhaj tshua thiab cov neeg ua twb txhaj tshuaj tiav tag lawm tab sis ho coj neeg 

tshiab tuaj txhaj tshuaj haus. Ntxiv mus, Health Department yuav txhaj tshuaj nyob rau ntawm Wisconsin 

Black Historical Society, 2620 W. Center Street, rau hnub Saturday pib thaum 12 p.m. txog 4 p.m. thiab 

tsis tas teem sij hawm los tau.  

Pib hnub Monday, Health Department yuav muaj tshuaj txhaj nyob hauv 3 lub Milwaukee Public Library 

(tsev khaws ntawv) kom tas lub lim piam ntawd.  Cov pej xeem yuav mus txhaj tau tshuaj nyob rau 

ntawm Zablocki Library thiab Washington Park Library nyob rau hnub Mondays pib thaum 1 txog 5 p.m. 

thiab hnub Wednesdays thiab Thursdays thaum 12 txog 4 p.m., thiab ntawm Mitchell Street Library rau 

Tuesdays thiab Thursdays thaum 12 txog 4 p.m. 

 

Hauv qab no yog lub Hom Phiaj uas yuav coj tau peb lub Nroog ib ntus mus rau ib ntus thiab qhia txoj qhov 

peb yuav rov qab qhib dua.  

 

 
 

Lub Nroog Milwaukee cov kev qhia hais txog Coj Milwaukee Mus Yav Tom Ntej Kom Muaj Kev Nyab 

Xeeb hloov txhua lub lim piam thiab muaj nyob online ntawm milwaukee.gov/coronavirus. 

